
 لەم مانگەدا ڕەوشتی مرۆڤەكان بەرەو باشبوون دەڕوات، چونكە مرۆڤەكان
 خۆیان لەئاكاری خراپە بەدووردەگرن و هەوڵدەدەن كاری باش بكەن

مەلا عومەر مەلا حەسەن مرۆ:

ئایینی  زانای  مامۆستا)عومەر مەلاحەسەن مرۆ( 
و ئیم������ام و خەتیبی مزگەوتی رەش������اد مفتی، لە 
دیمانەیەكی تایبەتیدا بۆ گۆڤاری گۆڵان باس������ی 
لە پیرۆزی ئەم مانگەو س������وودەكانی بەڕۆژووبوون 
و ئەو دی������اردە كۆمەڵایەتی������ە ئەرێییانەی كرد كە 
س������ەرهەڵدەدەن؛ هەروەها مانگی ڕەمەزان لەهەموو 
لایەنە كۆمەڵایەتی و مێژوویی و تەندروستییەكانیەوە 
بەسەر دەكاتەوەو دەڵێت: مانگی ڕەمەزان بەمانگی 
ڕۆژوگرتن دەناس������رێت، لەم مانگە پیرۆزەدا رۆژوو 
لەس������ەر موس������ڵمانان فەرزكراوە، ڕوون و ئاشكرایە 
رۆژووگرتنیش یەكێكە لەو پێنج ڕوكنەی كە ئایینی 
پیرۆزی ئیس���ل��ام لەسەر موس������ڵمانی فەرز كردووە، 
ئەم مانگ������ە لە هەموو ڕووییەكەوە لەمانگەكانی تر 
جیاوازە، چونكە قورئانی پی������رۆزی تیادا دابەزیوە، 
لەبەر پیرۆزی مانگی ڕەمەزان دەرگاكانی جەهەنەم 
دادەخرێن و لەبەرامبەریش������دا دەرگاكانی بەهەش������ت 
دەكرێن������ەوە، ئەمە بێجگە لەوەی ك������ە لەم مانگەدا 
ڕەوش������تی مرۆڤەكان بەرەو باشبوون دەڕوات، چونكە 
مرۆڤەكان خۆیان لەئ������اكاری خراپە بەدووردەگرن و 
هەوڵدەدەن كاری باش بكەن، شەیتان ناتوانێت زەفەر 
بەكەسانی ئیماندار بدات، چونكە مرۆڤی موسڵمان 
هەم������وو ئەندامە زیندوو گرنگەكان لە جەس������تەیدا 
وەك چاوو زمان و دەس������تی خۆی لەئاكاری خراپ 
دەپارێزێ������ت، مانگی ڕەم������ەزان بەمانگی برایەتی 
ولێبوردن دەناسرێت، زۆربەی مرۆڤەكان لەو مانگەدا 
هەوڵدەدەن دەرفەتێك دروس������ت بكەن تا ئەو كێش������ە 

كۆمەڵایەتیان������ەی هەیانە چارەس������ەری بكەن، لەم 
مانگەدا دەوڵەمەندەكان بەزەییان بەهەژاراندا دێتەوە، 
لەبەر ئەوەی كاتێك مرۆڤەكان بەڕۆژوو دەبن هەست 
بەئازارو تینوێتی برسێتی دەكەن، تێدەگەن لەوەی كە 
خەڵكانێك هەن لەو نیعمەتەی ئەمان تێیدان بێبەشن 
و سوپاس������ی خودا دەكەن كە ئ������ەو نیعمەتە جوانەی 

پێ بەخشیون.
ناندانی ڕۆژووان گرنگترین سونەتی ڕەمەزانە

سەبارەت بەوس������وننەتانەی كە پێویستە لەم مانگەدا 
مرۆڤ ئەنجامی بدات، مامۆستا عومەر مەلاحەسەن 
م������رۆ وتی ))یەكێك لەو س������وننەتانەی كەڕۆژووان 
پێویس������تە ئەنجامی بدات، دەبێت هەموو رۆژووانێك 
سحوور)پارش������ێو(بكات و خواردنی پێویست بخوات 
بۆ ئ������ەوەی لەڕووی دەروونییەوە بەتەواوی خۆی بۆ 
ڕۆژووگرتن ئامادە بكات و لەڕووی جەستەییەوە ئەو 
خۆراكەی پێویستەو بۆجەستەی خواردبێتی، تەنانەت 
پێغەمبەری خودا دروودی خوای لێبێت دەفەرموێت 

) تسحرو فان السحور بركە( .
تەراویح سوننەتە بەڵام خێری زۆرە

س������ەبارەت بەنوێژی تەراویح مامۆستا عومەر دەڵێت 
)نوێژی تەراویح س������وننەتە ن������ەك فەرز بەڵام خێری 
زۆرە، واتا واباشترە هەموو ڕۆژووانەكان لەم مانگەدا 
نوێ������ژی تەراویح بكەن، چونك������ە پێغەمبەری خودا 
نوێژی تەراویحی كردووە، یەكێك لەو سونەتانەی كە 
زۆر گرنگە دوعاكردنە، هەموو مرۆڤەكان پێویس������تە 
لەم مانگەدا دوعا بكەن و هەروەها ناندانی كەسانی 

بەڕۆژوو یەكێكە لە سوننەتە هەرەگرنگەكان، پێویستە 
هەموو مرۆڤ������ەكان لەم مانگەدا هەوڵبدەن خێر بكەن 
و هاوكاریی كەس������انی بەڕۆژوو بكەن، نان بدەن بەو 

بەڕۆژووانەی كە باری داراییان نالەبارە.
نەرموونیانی جوانترین هەڵسوكەوتە بۆمرۆڤی 

ڕۆژووان
س������ەبارەت بەڕەفتاری ڕۆژووان لەمانگی ڕەمەزاندا 
مامۆستا عومەر وتی )) پێویستە كەسی ڕۆژووان 
زۆرنەرمونیان بێت و زمانی پاراوبێت و لەسەرخۆبێت و 
خۆی لەهەموو توڕەبوون و هەڵچوونێك بپارێزێت، واتا 
دەبێت هەڵسوكەوتی مرۆڤی بەڕۆژوو زۆرجیاوازبێت 
و هاوكاری كردنی خەڵك لەلایەن مرۆڤی بەڕۆژووەو 
زۆرگرنگ������ەو دەبێت بەهەموو ش������ێوەیەكی ماددی 
و مەعن������ەوی ه������اوكاری خەڵكی ب������كات، ئەگەر 
فەرمانبەرێ������ك لەدەزگایەك ب������ەڕۆژوو بوو، دەبێت 
بەوپەڕی بەئەمەكی و لەخۆبوردوییەوە هاوكاری ئەو 
كەسانە بكات كەس������ەردانی دەكەن، دەبێت كارەكانی 
لەهەموو ڕۆژێك باشتر ڕابپەڕێنێت، نابێت ڕۆژووان 
شەوانە نوێژوو پارشێوكردن بكاتە بیانوویەك بۆئەنجام 
نەدانی ئەركی سەرش������انی ڕۆژانەی، یان ڕەفتاری 
ناهەموار بكات و كەس������ی بەرامبەری بێزار بكات، 
ئەگەر كەسێك ش������ەوانە نوێژو پارشێو بكاتە بیانوو 
ب������ۆ ماندووبوون و تووڕەبوون وەك ئەوە وایە كە لەبەر 
س������ونەتێك ئەركێك پشت گوێ بخات، واتا دەتوانین 
بڵێین مانگی ڕەم������ەزان قوتابخانەیەكە بۆفێربوونی 

رەوشتە جوانەكان.

پرۆفایل
- مامۆس������تا عومەر مەلاحەسەن مرۆ لەساڵی 1957 لە ش������اری هەولێر لەخێزانێكی ئاینپەروەر 
لەدایك بووە، كوڕی زانای ئاینی مامۆس������تا مەلاحەس������ەن مرۆیە كەیەكێ������ك بووە لە وتار بێژە 

ناسراوەكانی شاری هەولێر .
- لەس������اڵی 1979 بەكالۆریۆس������ی لەزانستە ئیسلامیەكان لەكولێژی ش������ەریعە لەشاری بەغدا 

بەدەستهێناوە .
- لەس������اڵی 2005 وەك وتاربێژی مزگەوتی رەشاد موفتی 

دەست بەكاربووە .
- لەساڵی 2008 ماجس������تێری لە زانكۆی سەڵاحەددین 

لەبواری زانستە ئیسلامیەكاندا وەرگرتووە .
- ئێستا قوتابی دكتۆرایە لە كوڵیژی شەریعە لە لە زانكۆی 

سەڵاحەددین
- مامۆستایە لەپەیمانگای زانستە ئیسلامیەكان .

- وەك زانایەكی ئاینی بەش������داری دەیان 
كۆنفرانسی جیهانی كردووە .

خوداپەرستی گەنجەكان كارێكی پیرۆزە
مامۆس������تا عومەر س������ەبارەت ب������ەوەی كەهەندێك 
لەگەنج������ان لەمانگی رەمەزان������دا نوێژی تەراویح 
ناكەن، دەڵێت ئەو كەسەی كەبەڕۆژوو بووە واباشترە 
نوێژی تەراویح بكات، بەتایبەتی پێویستە گەنجان 
بەڕێكوپێك������ی فەرزو س������وونەتەكان ئەنجام بدەن و 
بەپێی توانا بۆنوێژی تەراویح سەردانی مزگەوتەكان 
بكەن، چونكە عیبادەت������ی گەنج لەلای خودا زۆر 

گرنگ و پیرۆزە.
نەزەركردن ڕۆژوو سووك دەكات

س������ەبارەت بەنەزەرك������ردن مامۆس������تا عومەر وتی 
)یەكێك لە بنەما س������ەرەكیەكانی ب������ەڕۆژوو بوون 
پاراس������تنی چاوە لە دیتنی هەموو ش������تە حەرام و 
نابەجێیەكان، ڕاستە بەڕۆژووبوون ڕوكنێكە و فەرزە 
بۆ هەموو تاكەكان بەڵام نەزەركردنیش دەبێتە هۆی 
سووكبوونی رۆژووەكە، چونكە حیكمەتی بەڕۆژوو 
ب������وون لەوەدایە ك������ە مرۆڤەكان چاوی������ان لەهەموو 
شتێكی ناپەس������ەند بپارێزن، چۆن خۆیان بەڕۆژوو 

كردووە ئاوهاش چاویان بەڕۆژووبێت. 
ڕێزگرتنی مانگی ڕەمەزان جوانترین دیاردەیە 

س������ەبارەت بەدیاردە جوانەكان������ی مانگی رەمەزان 
مامۆس������تا عومەر وتی ))جوانترین س������یفەت لەم 
مانگە ئەوەیە ك������ە هەموو خەڵك تەنانەت ئەوانەی 
كە بەڕۆژووش نابن ڕێزی مانگی رەمەزان دەگرن، 
بەجۆرێك هەموومان هەس������تدەكەن ك������ە خەڵكەكە 
وازی������ان لەخواردن و خواردن������ەوە هێناوەو هەموویان 
بەش������ێوەیەكی ڕێكوپێك لەیەكتری نزیكبوونەتەوەو 

بەجوانی مامەڵە لەگەڵ یەكتردا دەكەن.
سەردانی سەرقەبران لەسەرەتای ئیسلامدا 

قەدەغەبوو، سەردانی سەرقەبران لە یەكەم ڕۆژی 
جەژندا عورفە نەك سوونەت 

س������ەردانی س������ەرقەبران بۆ ئەوەیە ك������ە زیندووەكان 
مردووەكانیان بەبیربێتەوە، سەبارەت بە سەردانكردنی 
س������ەرقەبران لە یەكەم ڕۆژی جەژن یان دواڕۆژی 
ڕەمەزان������دا مامۆس������تا عوم������ەر وتی س������ەردانی 
س������ەرقەبران لەس������ەرەتای هاتنی ئایینی پیرۆزی 
ئیسلامدا قەدەغەكرا، بەڵام دواتر پێغەمبەری خودا 
دروودی خ������وای لیبێت فەرمووی ))بڕۆن زیارەتی 
س������ەرقەبران بك������ەن بۆئ������ەوەی مردووەكانتان بەبیر 
بەبەردەوامی  مرۆڤەكان  پێویستە  بێتەوە((لەبەرئەوە 
س������ەردانی س������ەرقەبران بكەن، ب������ەڵام وەك خۆمان 
دەزانین جەژن س������وننەتە، هەم������وو مرۆڤێك جەژن 
بكات باش������ترە نەك بچێت بۆسەرقەبران، من بەڕای 
خۆم وای بەباشتر دەزانم كە لەكاتێكی تردا خەڵكی 
بچن بۆسەرقەبران نەك لەڕۆژی یەكەمی جەژندا، 
لەبەر ئەوەی چوونی خەڵك بۆس������ەرقەبران لەیەكەم 
ڕۆژی جەژن������دا عورفێك������ی كۆمەڵایەتی������ە نەك 

سوننەتێكی ئایینی.
واباشترە هەموو ئافرەتێك لەڕەمەزاندا بە باشی 

خۆی بپۆشێت.
سەبارەت بە باش خۆنەپۆشینی ئافرەتان لەمانگی 
ڕەمەزاندا مامۆس������تا عومەر وت������ی )) ئافرەتێك 
لەبەیانی������ەوە تا ئێوارە لەپێن������اوی خودای گەورەدا 
خ������واردن وخواردن������ەوەی لەخ������ۆی حەرامكردووە، 

واباش������ترە كە هەم������وو ئەندامان������ی گیانی خۆی 
بپۆشێت، هەرچەندە ناتوانین بڵێین ئەو ئافرەتانەی 
كەخۆیان ناپۆش������ن ڕۆژووەكەیان قبوڵ نییە، ئەوان 
شتێكی زۆرگەورە دەكەن كەبەڕۆژوو بوون، لەبەرئەوە 
وەها باشترە كە ئافرەت لەپێناوی خودابەڕۆژوو بێت 

و لەچكیش بكات.

هەندێك كەس ئەوەی حەڵالە حەرامی دەكەن و 
كەچی حەرامیش دەخۆن

س������ەبارەت بەگ������ران كردنی ش������توومەك لەمانگی 
ڕەمەزانی پیرۆزدا مامۆستا عومەر وتی بەداخەوە 
زۆر لەبرا بازرگانەكان پێویستە لەمانای خوداپەرستی 
بزانن، هەندێكیان بەڕۆژوو دەبن بۆ ئەوەی خودا لە 
خۆی������ان ڕازی بكەن بەڵام بە گرانكردنی كەلوپەلە 
پێویس������تەكان خۆیان گوناه باردەكەن بەجۆرێك شتە 
حەڵاڵەكان لەخۆیان حەرام دەكەن، لەپێناوی خودادا 
ب������ەڕۆژوو دەبن بەڵام حەرامیش دەخۆن چونكە ئەو 
قازانجەی كە لەگرانبوونی نرخی شتوومەك دەیكەن 

بۆ خۆی حەرامە. 

بەكارهێنانی حەبی مەنع لەڕەمەزان دروستە
س������ەبارەت بەبەكارهێنانی حەب������ی مەنع لەمانگی 
بەڕۆژووبن  بۆئەوەی  ئافرەتانەوە  لەلایەن  ڕەمەزاندا 
مامۆستا عومەر وتی ))بەڕای زۆربەی زانایانی 
ئایین������ی بەكارهێنان������ی حەبی مەنع دروس������تە بۆ 
ئافرتێك بیەوێت بەڕۆژووبێت، وەهاباش������ترە كاتێك 
كەئافرەتێ������ك ئەم كارە دەكات س������ەردانی دكتۆری 
پس������پۆربكات بۆئەوەی زیانی بۆ باری تەندروستی 
نەبێت، ب������ەڵام من وەك زانایەكی ئایینی وەهام پێ 
باشترە كە ئەوئافرەتانە،هەر وەك چۆن خودا لەڕووی 
فس������یۆلۆژییەوە ئەم حاڵەتەی پێبەخش������یون باشترە 
دەس������تكاری نەكەن، چونكە عوزری ش������ەرعییان 
هەیەو دوات������ر ڕۆژووەكان بگێڕن������ەوە، واتاحاڵەتی 

جەستەییان چۆنی خواست دەستكاری نەكەن.

سەرفترە دەبێت بەكەسانی هەژار بدرێت
دەربارەی سەفترەو زەكات مامۆستا عومەر وتی 
))سەرفترە ئەركێكی ئاینیانەیە كە بۆ ڕۆژووان 
دان������راوە لە دوای بەڕۆژووب������وون و بەر لەرۆژوو 
ش������كاندنی لەجەژندا هەموو رۆژووانێك پێویستە 
س������ەرفترە بدات، ئەوەی گرنگە دەبێت سەرۆكی 
خێزان سەرفترە بدات و بۆهەر ئەندامێكی خێزان 
سێهەزاردینار دانراوە، پێویستە سەرفترە بەخەڵكی 
زۆر هەژار بدرێت، لەڕووی كاتیش������ەوە سەرفترە 
دەبێ������ت زووبدرێت بەلانی كەم������ەوە دە ڕۆژێكی 
مابێت بچینە ناوجەژنەوە، بۆئەوەی ئەو كەس������ە 
بتوانێت  پێدەبەخشرێت  س������ەرفترەكەی  هەژارەی 

سوودی لێوەربگرێت.
زەكات واباشتر لەهەمان شاری خۆماندا كە لێی 

نیشتەجێین دابەشی بكەین
 سەبارەت بەزەكات مامۆستا عومەر وتی زەكات 
یەكێكە لەپێن������ج روكنە س������ەرەكیەكەی ئایینی 
ئیسلام هەموو كەسێك لەبڕی پێنج ملیۆن دینار 
پێنج سەد هەزار زیاتری هەبێت ساڵێك بەسەریدا 

تێپەری بێت. 
دەبێت سەدوس������ی وپێنج هەزار دینار بدات و لەو 
پارەیەی هەیەتی وەك لێی دەربكات، بەڵام ئەوەی 
جێگای تێبینیە، دەبێت زەكات بدرێت بەخەڵكی 
ئەو شارەی كەخۆت تیایدا دەژیێیت، بەبەڵگەی 
ئ������ەوەی پێغەمبەری خودا ك������ە معازی كوڕی 
جەبەلی بۆیەكێك لەش������ارەكان نارد، پێغەمبەر بە 
معازی وت ))بەخەڵكی ئەوش������ارە بڵی زەكات 

بەخەڵكی هەژاری شاری خۆیان بدەن((.
سەبارەت بەو كەسانەی كەزەكاتیان پێدەشێت دەبێت 
خەڵكی فەقیر بن خەڵكانێك بن كەزۆر نەداربن و 
نەتوانن بژێوی ژیانی ڕۆژانەی خۆیان بەرێوەببەن 
یان )مس������كین ( ب������ن كەل������ەڕووی ئابوورییەوە 
كەمێك لە فەقیر باشترە، یان كەسێكی قەرزار كە 
بەهۆی كاری حەلاڵ وباشەوە تووشی قەرزداری 
بووبێت، یان دەتوانرێ������ت لەهەندێك كاتدا زەكات 
بە)عاملین( بدرێت واتا ئەوكەسانەی كەزەكاتەكە 
كۆدەكەنەوەو دابەشی دەكەن، لەهەندێك حاڵەتی 
تایبەتیدا بەتایبەتی لەس������ەرەتای بڵاوكردنەوەی 
ئایین������ی پی������رۆزی ئیس���ل��امدا )موئەلەفەتی 
قلوبهوم( دانراوە واتا كەس������ایەتییە ناودارەكانی 
كۆمەڵ و ئەو كەسانەی كە كاریگەرییان لەسەر 
كۆمەڵگە هەیە لەبەر ئەوەی بتوانن هانی خەڵك 
بدەن كەبێنە ناوئایینی ئیس���ل��امەوە، بەڵام ئەمە 

لەسەردەمی ئیمامی عومەردا لابرا .
زەكات دروست نییە بدرێت بەدایك وباوك

سەبارەت بەوەی كەزەكات جاهیزە بدرێت بەدایك 
و باوك و خۆش������ك و برا، مامۆستا عومەر وتی 
)بەهی������چ ش������ێوەیەك زەكات جاهیزنیی������ە بدرێت 
بەدایك و باوك، لەبەر ئەوەی ئەركی سەرش������انی 
منداڵە، دایك وباوك بەخێو بكات، بەڵام خوش������ك 
وبرا ئەگەر زۆرهەژارب������ن و مەرجەكانیان تیادا 
هەبێت هەندێك لە زانایان دەڵێن دروستە زەكاتیان 

بدرێتێ.

ئەگەر فەرمانبەرێك لەدەزگایەك 
بەڕۆژوو بوو، دەبێت بەوپەڕی 
بەئەمەكی و لەخۆبوردوییەوە 

هاوكاری ئەو كەسانە بكات 
كەسەردانی دەكەن، دەبێت 
كارەكانی لەهەموو ڕۆژێك 

باشتر ڕابپەڕێنێت

دەبێت سەرۆكی خێزان 
سەرفترە بدات كە بۆهەر 

ئەندامێكی خێزان سێ هەزار 
دینار دانراوە، پێویستە 

سەرفترە بەخەڵكی زۆر هەژار 
بدرێت



46

20
11

/8
/1

5 
 )8

43
ە )

مار
ژ

تی
ڵایە
مە
كۆ

گۆڕانكارییە كۆمەڵایەتیەكان هۆكارن
لە  تێدەپەڕێت،  تایبەتیدا  قۆناغی  بە  ئێمە  كۆمەڵگەی 
رێژەی  كۆمەڵگەكاندا  لەهەموو  گۆڕانكارییەكاندا  كاتی 
مایی  جەعفەر  ب��اوەڕی  ئەمە  كەمدەبێتەوە،  هاوسەرگیری 
شارەزای كۆمەڵایەتی لەوەزارەتی كارو كاروباری كۆمەڵایەتی 
بوو، مایی ئاماژەی بەوەدەدا كە هەموو كۆمەڵگەیەك لەكاتی 
ڕووبەڕووی  نوی  بۆقۆناغێكی  لەقۆناغێكەوە  هەنگاونانیدا 
دەبێتەوە،  هاوسەرگیری  پرۆسەی  كەمبوونەوەی  كێشەی 
ڕوون و ئاشكرایە كۆمەڵگەی كوردەواری لەكۆمەڵگەیەكی 
ئەوە  لەبەر  بوون،  مەدەنی  بەرەو  دەنێت  هەنگاو  خێڵەكییەوە 
نۆرمە كۆمەڵایەتیەكان گۆڕانكاریان بەسەردادێت و پرۆسەی 

هاوسەرگیری ڕوولەدابەزین دەكات و تەڵاق زیاد دەبێت .
زیادبوونی پێوەندییە سێكسیەكان هۆكاری دابەزینی 

پرۆسەی هاوسەرگیری و زیادبوونی تەڵاقن 
پێوەندییە  زیادبوونی  بە  ئاماژەی  دوكاندار  ئەحمەدی  ئاكۆ 
سێكسیەكانی دەرەوەی خێزان و ژیانی هاوسەرێتی كرد كە 
هۆكاری سەرەكی دابەزینی ڕێژەی هاوسەرگیرییە، چونكە 
ڕوودەكەنە  ژنهێنان  لەجیاتی  گەنجەكان  زۆری  بەشێكی 
ئەنجامدانی كاری سێكسی، بێجگە لەوەی كە ژمارەیەكی 
چونكە  ن��ەم��اوە،  بەژنەكانیان  متمانەیان  پیاوەكان  زۆری 
هەموو پیاوێك ئەوەندە شتی ناپەسەندو ناڕەوا دەبینێت، دڵی 
لەژنەكەی پیس دەبێت و تەڵاقی دەدات، من ئەوەندە كاری 
بەدرەوشتی لەناو بازاڕ دەبینم بڕیارمداوە هەرگیز ژن نەهێنم 

و بە ڕەبەنی بمێنمەوە.
گرتە سێكسیەكان هۆكاری زیادبوونی تەڵاق و 

كەمبوونەوەی هاوسەرگیرین 
بەكارهێنانی  خ��راپ  پێیوایە  فەرمانبەر  ئەحمەدی  ساوێن 
بۆ  سەرەكین  هۆكاری  ئەنتەرنێت،  و  مۆبایل  ئامێرەكانی 
ئەوەندە  بەجۆرێك  ه��اوس��ەرگ��ی��ری،  رێ���ژەی  ك��ەم��ب��وون��ەوەی 
كەس  ب�اڵودەب��ێ��ت��ەوە  مۆبایلدا  ل��ەن��او  وژن���ان  كچان  وێ��ن��ەی 
متمانەی بە كەس نەماوە، بەهۆی زۆربوونی مۆبایل هەموو 
پیاوێك گومان لە ژنەكەی دەكات، زۆر پیاو هەیە بەهۆی 
بڵاوبوونەوەی وێنەیەكەوە ژنەكەی تەڵاق دەدات، زۆرجار ژن 
كەسێكی  لە  تەلەفۆنێكی  كە  ئ��ەوەی  لەبەر  دەدرێ��ت  تەڵاق 
غەریبەوە بۆ هاتووە، هەموو كوڕێك گومان لەو كچە دەكات 
لە  هاوسەرگیری  پرۆسەی  چۆن  ئیتر  دەوێـت  خۆشی  كە 

كاتێكی ئاوها شڵەژاودا دروست دەبێت .
یاسای فرەژنی هۆكاری سەرەكی زیادبوونی تەڵاق و 

دابەزینی ڕێژەی هاوسەرگیرییە 
شنۆ سەرداری پارێزەر وای دەبینی یاسای قەدەغە كردنی فرە 
ژنی هۆكاری زیادبوونی ڕێژەی تەڵاقە، چونكە ڕێژەیەكی 
زۆر لە پیاوان كە دەیانەوێت ژنی دووەم بهێنن ژنی یەكەمیان 
دانراوە،  ژنی  فرە  بۆ  زۆر  بەندوباری  دەدەن، چونكە  تەڵاق 
پرۆسەی  كەمبوونەوەی  سەر  كردووەتە  زۆری  كاریگەری 
قەیرە  زۆری  ڕێژەیەكی  ئێمە  كۆمەڵگەی  هاوسەرگیری، 
كچ و بێوەژنی تیادایە، بۆیە بوونی یاسایەكی لەو شێوەیە 

هەبووە  ك��اری��گ��ەری  گ��ەورەت��ری��ن 
لەسەر رێژەی هاوسەرگیری .

باری  لەدادگای  ساڵح  عبدولفەتاح  دوات��ر   
كەسی سەبارەت بەپرۆسەی هاوسەرگیری وتی: 

ناوەندو  چینی  لەنێو  هاوسەرگیری  رێژەی  زۆرترین 
چینە  ل��ەن��او  ڕێ���ژە  كەمترین  و  ڕوودەدات  ه���ەژاران���دا 

دەوڵەمەندەكاندا ڕوودەدات، كەمترین ڕێژەی پێكهێنانی ژیانی 
هاوسەرێتی لەنێو چینی دەوڵەمەندەكاندایە.

زانایانی ئایینی ودەزگاكانی ڕاگەیاندن دەتوانن ڕۆڵێكی 
كارا ببینن 

كەمبوونەوەی  دەڵ��ێ��ت  كۆمەڵایەتی  ع��وم��ەرت��وێ��ژەری  ئ���ارام 
هەستی ئایینی و نەمانی متمانە لەنێوانی هەردوو رەگەزدا 
دروستكردنەوەی  ڕێگەچارە  تەنیا  سەرەكییە،  هۆكارێكی 
چونكەلەكاتی  كۆمەڵگەدا،  ئەندامانی  لەنیوانی  متمانەیە 
ئێستادا لەئەنجامی ئەو پەیوەندییە سێكسیانەوە لەنێوان كوڕان 
وكچاندا متمانە لەنێوانیادا نەماوە كەئەمەش گەورەترین قەیرانە 
دەتوانن  ئایینی  مامۆستایانی  بێگومان  لەكۆمەڵگەكەماندا، 
لە ڕێگەی مینبەری مزگەوتەكانەوە ڕۆلێكی كارا بگێڕن و 
هانی گەنجەكان بدەن بۆ ئەنجامدانی پرۆسەی هاوسەرگیری، 
دەزگاكانی ڕاگەیاندن دەتوانن بەهۆی بەرنامەكانیانەوە مەترسی 
پەیوەندییە سێكسیەكان بۆ گەنجەكان بەدەربخەن و هانیان بدەن 

بۆ ئەنجامدانی هاوسەرگیری .
گرانبوونی زێڕ كاریگەری نییە لەسەر 

دابەزین یان بەرزبوونەوەی ڕێژەكە .
هەرگیز  ب���ەوەدا  ئ��ام��اژەی  زێرنگەر  كەمالی  فوئاد 
گرانبوونی زێڕ نەبۆتە هۆی كەمبوونەوە یان زیادبوونی 
ڕێژەی هاوسەرگیری چونكە زۆربەی گەنجان ئێستا باری 
ئابووریان باشەو دەتوانن پرۆسەی هاوسەرگیری ئەنجام بدەن 
لەوانە  هەیە  تری  هۆكاری  پرۆسەكە  كەمبوونەوەی  بەڵام 

نەمانی متمانەی مرۆڤەكانە بەیەكترەوە .
لاسایی كردنەوەی نەریتی ڕۆژئاوا وفەرامۆشكردنی ئایین 

هۆكاری قەیرانەكەیە 
 مامۆستا عومەر حەسەن مرۆ ئیمام و خەتیبی مزگەوتی 
رێژەی  دابەزینی  هۆكارەكانی  بە  س��ەب��ارەت  مفتی  رەش��اد 
بەهەندێك  ئاماژەی  جیابوونە  زیادبوونی  و  هاوسەرگیری 
هۆكاردا لەوانە تێكەڵاوبوونی نەریتەكانی نێوان كۆمەڵگەكان 
كەگاریگەری سلبیان كردۆتە سەر ڕەوتی ژیان لە كۆمەڵگەی 
كوردەواریدا، چونكە كۆمەڵگەی ئێمە تەنیا نەریتە سلبیەكان 
وەردەگرێت، بێگومان ئەم هۆكارانە بوونەتە هۆی زیادبوونی 
ڕێژەی جیابوونەوەو هەڵـوەشانەوەی خێزان ئەمە بێجگە لەوەی 
زۆری  كاریگەری  ئیسلام  پیرۆزی  ئاینی  فەرامۆشكردنی 

هەیە لەسەر دابەزینی هاوسەرگیری لەكۆمەڵگەكەماندا. 

ڕێژەی هاوسەرگیری 
ڕووی لە زیادبوونە 

یان كەمبوون؟!
پرۆسەی هاوس������ەرگیری تاكە ڕێگەیە بۆ بەردەوامبوونی ژیان و 
شارستانیەتی مرۆڤایەتی و سەرچاوەی پێكەوەنانی خێزانە، وەك جۆن 
لۆك دەڵێت هاوسەرگیری جەنگێكە زوو بێت یان درەنگە هەموومان 
ئەنجامی دەدەین، ئەوەی ش������ایەنی وتن بێ������ت لەكۆمەڵگەی ئێمەدا 
شان بەشانی زیادبوونی داهاتی تاكە كەسی و بەرزبوونەوەی ئاستی 
بژێ������وی، كەچی ڕێ������ژەی هاوس������ەرگیری ڕوولەكەمبوونەوەیەوە لە 
بەرامبەردا ڕێژەی جیابوونەوە لە هەڵكشاندایە، بەپێی ئەوئامارانەی 
لە دادگای هەولێر بەدەس������تمان گەیش������تووە )7413( گرێبەس������تی 
هاوسەرگیری لەشەش مانگی یەكەمی 2010دا تۆماركراوە، بەڵام  
دواتر ئ������ەم ڕێژەیە دابەزیوە بۆ كەمت������ر، لەكاتێكدا )853( حاڵەتی 

تەڵاق هەبووە كە ئەمەش زەنگێكی مەترسیدارە بۆ كۆمەڵگا .

گۆڕانكارییە كۆمەڵایەتیەكان هۆكارن
لە  تێدەپەڕێت،  تایبەتیدا  قۆناغی  بە  ئێمە  كۆمەڵگەی 
رێژەی  كۆمەڵگەكاندا  لەهەموو  گۆڕانكارییەكاندا  كاتی 
مایی  جەعفەر  ب��اوەڕی  ئەمە  كەمدەبێتەوە،  هاوسەرگیری 
شارەزای كۆمەڵایەتی لەوەزارەتی كارو كاروباری كۆمەڵایەتی 
بوو، مایی ئاماژەی بەوەدەدا كە هەموو كۆمەڵگەیەك لەكاتی 
ڕووبەڕووی  نوی  بۆقۆناغێكی  لەقۆناغێكەوە  هەنگاونانیدا 
دەبێتەوە،  هاوسەرگیری  پرۆسەی  كەمبوونەوەی  كێشەی 
ڕوون و ئاشكرایە كۆمەڵگەی كوردەواری لەكۆمەڵگەیەكی 
ئەوە  لەبەر  بوون،  مەدەنی  بەرەو  دەنێت  هەنگاو  خێڵەكییەوە 
نۆرمە كۆمەڵایەتیەكان گۆڕانكاریان بەسەردادێت و پرۆسەی 

هاوسەرگیری ڕوولەدابەزین دەكات و تەڵاق زیاد دەبێت .
زیادبوونی پێوەندییە سێكسیەكان هۆكاری دابەزینی 

پرۆسەی هاوسەرگیری و زیادبوونی تەڵاقن 
پێوەندییە  زیادبوونی  بە  ئاماژەی  دوكاندار  ئەحمەدی  ئاكۆ 
سێكسیەكانی دەرەوەی خێزان و ژیانی هاوسەرێتی كرد كە 
هۆكاری سەرەكی دابەزینی ڕێژەی هاوسەرگیرییە، چونكە 
ڕوودەكەنە  ژنهێنان  لەجیاتی  گەنجەكان  زۆری  بەشێكی 
ئەنجامدانی كاری سێكسی، بێجگە لەوەی كە ژمارەیەكی 
چونكە  ن��ەم��اوە،  بەژنەكانیان  متمانەیان  پیاوەكان  زۆری 
هەموو پیاوێك ئەوەندە شتی ناپەسەندو ناڕەوا دەبینێت، دڵی 
لەژنەكەی پیس دەبێت و تەڵاقی دەدات، من ئەوەندە كاری 
بەدرەوشتی لەناو بازاڕ دەبینم بڕیارمداوە هەرگیز ژن نەهێنم 

و بە ڕەبەنی بمێنمەوە.
گرتە سێكسیەكان هۆكاری زیادبوونی تەڵاق و 

كەمبوونەوەی هاوسەرگیرین 
بەكارهێنانی  خ��راپ  پێیوایە  فەرمانبەر  ئەحمەدی  ساوێن 
بۆ  سەرەكین  هۆكاری  ئەنتەرنێت،  و  مۆبایل  ئامێرەكانی 
ئەوەندە  بەجۆرێك  ه��اوس��ەرگ��ی��ری،  رێ���ژەی  ك��ەم��ب��وون��ەوەی 
كەس  ب�اڵودەب��ێ��ت��ەوە  مۆبایلدا  ل��ەن��او  وژن���ان  كچان  وێ��ن��ەی 
متمانەی بە كەس نەماوە، بەهۆی زۆربوونی مۆبایل هەموو 
پیاوێك گومان لە ژنەكەی دەكات، زۆر پیاو هەیە بەهۆی 
بڵاوبوونەوەی وێنەیەكەوە ژنەكەی تەڵاق دەدات، زۆرجار ژن 
كەسێكی  لە  تەلەفۆنێكی  كە  ئ��ەوەی  لەبەر  دەدرێ��ت  تەڵاق 
غەریبەوە بۆ هاتووە، هەموو كوڕێك گومان لەو كچە دەكات 
لە  هاوسەرگیری  پرۆسەی  چۆن  ئیتر  دەوێـت  خۆشی  كە 

كاتێكی ئاوها شڵەژاودا دروست دەبێت .
یاسای فرەژنی هۆكاری سەرەكی زیادبوونی تەڵاق و 

دابەزینی ڕێژەی هاوسەرگیرییە 
شنۆ سەرداری پارێزەر وای دەبینی یاسای قەدەغە كردنی فرە 
ژنی هۆكاری زیادبوونی ڕێژەی تەڵاقە، چونكە ڕێژەیەكی 
زۆر لە پیاوان كە دەیانەوێت ژنی دووەم بهێنن ژنی یەكەمیان 
دانراوە،  ژنی  فرە  بۆ  زۆر  بەندوباری  دەدەن، چونكە  تەڵاق 
پرۆسەی  كەمبوونەوەی  سەر  كردووەتە  زۆری  كاریگەری 
قەیرە  زۆری  ڕێژەیەكی  ئێمە  كۆمەڵگەی  هاوسەرگیری، 
كچ و بێوەژنی تیادایە، بۆیە بوونی یاسایەكی لەو شێوەیە 

هەبووە  ك��اری��گ��ەری  گ��ەورەت��ری��ن 
لەسەر رێژەی هاوسەرگیری .

باری  لەدادگای  ساڵح  عبدولفەتاح  دوات��ر   
كەسی سەبارەت بەپرۆسەی هاوسەرگیری وتی: 

ناوەندو  چینی  لەنێو  هاوسەرگیری  رێژەی  زۆرترین 
چینە  ل��ەن��او  ڕێ���ژە  كەمترین  و  ڕوودەدات  ه���ەژاران���دا 

دەوڵەمەندەكاندا ڕوودەدات، كەمترین ڕێژەی پێكهێنانی ژیانی 
هاوسەرێتی لەنێو چینی دەوڵەمەندەكاندایە.

زانایانی ئایینی ودەزگاكانی ڕاگەیاندن دەتوانن ڕۆڵێكی 
كارا ببینن 

كەمبوونەوەی  دەڵ��ێ��ت  كۆمەڵایەتی  ع��وم��ەرت��وێ��ژەری  ئ���ارام 
هەستی ئایینی و نەمانی متمانە لەنێوانی هەردوو رەگەزدا 
دروستكردنەوەی  ڕێگەچارە  تەنیا  سەرەكییە،  هۆكارێكی 
چونكەلەكاتی  كۆمەڵگەدا،  ئەندامانی  لەنیوانی  متمانەیە 
ئێستادا لەئەنجامی ئەو پەیوەندییە سێكسیانەوە لەنێوان كوڕان 
وكچاندا متمانە لەنێوانیادا نەماوە كەئەمەش گەورەترین قەیرانە 
دەتوانن  ئایینی  مامۆستایانی  بێگومان  لەكۆمەڵگەكەماندا، 
لە ڕێگەی مینبەری مزگەوتەكانەوە ڕۆلێكی كارا بگێڕن و 
هانی گەنجەكان بدەن بۆ ئەنجامدانی پرۆسەی هاوسەرگیری، 
دەزگاكانی ڕاگەیاندن دەتوانن بەهۆی بەرنامەكانیانەوە مەترسی 
پەیوەندییە سێكسیەكان بۆ گەنجەكان بەدەربخەن و هانیان بدەن 

بۆ ئەنجامدانی هاوسەرگیری .
گرانبوونی زێڕ كاریگەری نییە لەسەر 

دابەزین یان بەرزبوونەوەی ڕێژەكە .
هەرگیز  ب���ەوەدا  ئ��ام��اژەی  زێرنگەر  كەمالی  فوئاد 
گرانبوونی زێڕ نەبۆتە هۆی كەمبوونەوە یان زیادبوونی 
ڕێژەی هاوسەرگیری چونكە زۆربەی گەنجان ئێستا باری 
ئابووریان باشەو دەتوانن پرۆسەی هاوسەرگیری ئەنجام بدەن 
لەوانە  هەیە  تری  هۆكاری  پرۆسەكە  كەمبوونەوەی  بەڵام 

نەمانی متمانەی مرۆڤەكانە بەیەكترەوە .
لاسایی كردنەوەی نەریتی ڕۆژئاوا وفەرامۆشكردنی ئایین 

هۆكاری قەیرانەكەیە 
 مامۆستا عومەر حەسەن مرۆ ئیمام و خەتیبی مزگەوتی 
رێژەی  دابەزینی  هۆكارەكانی  بە  س��ەب��ارەت  مفتی  رەش��اد 
بەهەندێك  ئاماژەی  جیابوونە  زیادبوونی  و  هاوسەرگیری 
هۆكاردا لەوانە تێكەڵاوبوونی نەریتەكانی نێوان كۆمەڵگەكان 
كەگاریگەری سلبیان كردۆتە سەر ڕەوتی ژیان لە كۆمەڵگەی 
كوردەواریدا، چونكە كۆمەڵگەی ئێمە تەنیا نەریتە سلبیەكان 
وەردەگرێت، بێگومان ئەم هۆكارانە بوونەتە هۆی زیادبوونی 
ڕێژەی جیابوونەوەو هەڵـوەشانەوەی خێزان ئەمە بێجگە لەوەی 
زۆری  كاریگەری  ئیسلام  پیرۆزی  ئاینی  فەرامۆشكردنی 

هەیە لەسەر دابەزینی هاوسەرگیری لەكۆمەڵگەكەماندا. 

ڕێژەی هاوسەرگیری 
ڕووی لە زیادبوونە 

یان كەمبوون؟!
پرۆسەی هاوس������ەرگیری تاكە ڕێگەیە بۆ بەردەوامبوونی ژیان و 
شارستانیەتی مرۆڤایەتی و سەرچاوەی پێكەوەنانی خێزانە، وەك جۆن 
لۆك دەڵێت هاوسەرگیری جەنگێكە زوو بێت یان درەنگە هەموومان 
ئەنجامی دەدەین، ئەوەی ش������ایەنی وتن بێ������ت لەكۆمەڵگەی ئێمەدا 
شان بەشانی زیادبوونی داهاتی تاكە كەسی و بەرزبوونەوەی ئاستی 
بژێ������وی، كەچی ڕێ������ژەی هاوس������ەرگیری ڕوولەكەمبوونەوەیەوە لە 
بەرامبەردا ڕێژەی جیابوونەوە لە هەڵكشاندایە، بەپێی ئەوئامارانەی 
لە دادگای هەولێر بەدەس������تمان گەیش������تووە )7413( گرێبەس������تی 
هاوسەرگیری لەشەش مانگی یەكەمی 2010دا تۆماركراوە، بەڵام  
دواتر ئ������ەم ڕێژەیە دابەزیوە بۆ كەمت������ر، لەكاتێكدا )853( حاڵەتی 

تەڵاق هەبووە كە ئەمەش زەنگێكی مەترسیدارە بۆ كۆمەڵگا .

ب������اس ل������ەوە دەكات كە ئەو چەندە ئ������ارەزووی لە 
بەكارهێنانی كەلوپەلی جوانكاریە، هاوسەرەكەشی 
دوو ئەوندە حەزی بەجوانییە و دەڵێت »هەرگیز بیرم 
لە دروس������تكردنی تاتۆ نەكردبۆوە لەسەر جەستەم، 
بەڵام لەسەر داواكاری هاوسەرەكەم لە سەفەرێك بۆ 
وڵاتی س������وید جوانترین وێنەی گوڵ لەسەر پشتم 
دروستكردووە كە رەنگاوڕەنگە و سەرنجڕاكێشە«.

زیانەكانی تاتۆ لەسەر پێست
د.كامەران عومەر ش������ارەزا لە بواری پێست دەڵێت 
»راس������تە تاتۆ جوانییەكی تایبەت������ی هەیە و بۆ 
ماوەیەك������ی كاتییە، بەڵام ئەگ������ەری تووش بوون 
بەچەند نەخۆشیەكی پێس������تی لێدەكەوێتەوە وەكو 
ئایدز، ش������ێرپەنجە ئەوەش ل������ەو كاتەی كە وێنەكە 
لەسەر جەستەكە دروس������ت دەكرێت ئەگەری ئەوە 
هەیە ئامێرەكە هەڵگری نەخۆشی و ڤایرۆس بێت 
كە لە جەستەی كەس������ێكی ترەوە هەبووبێت یاخود 
تێكەڵبوون������ی رەنگەكان كە دەچێتە ژێر پێس������تەوە 
ئەمانە هەمووی ماددەی كیمیایین و زیانی هەیە 
بۆ سەر پێس������ت، لەگەڵ ئەوەشدا لەكاتی لادانی 
تێچوونێكی م������اددی زۆری دەوێت و پێویس������تە 
بە تیش������كی لێزەر لابدرێت یاخود دەرمان، ئەویش 

بەباشی لای نابات«.
كچان لە شوێنی شاراوە تاتۆ دەكەن

چرۆ ئیس������ماعیل خاوەنی ئارایش������گای رۆنیاز 
كە ش������ارەزاییی ل������ە جوانكاری و نەخش������ەكانی 
تاتۆ هەیە دەڵێت »س������ەرەتای دروستبوونی تاتۆ 
ل������ەلای چینییەكانەوە ب������وو، دوای ئەوە لەلایەن 
هۆزە عەرەبەكانیش بڵاو بووە، لە رێگەی ئێرانەوە 
هاتۆتە كوردستان و ئەوانەی بەكاری دێنن زیاتر 
لاس������ایی كردنەوە یاخود بەمەبەستی جوانكاریە، 
كوڕ زیاتر هەوڵدەدات لەس������ەر جەستەو قۆڵەكانی 
تاتۆی گەورە دروس������ت بكەن، ب������ەڵام كچەكان 
زیاتر شوێنە ش������اراوەكانی جەستە بەكاردێنن بۆ 

سەرنجڕاكێشی و جوانی«.

ب������ۆ ماوەیەكی كاتییە و زیانیش������ی نییە لەگەڵ 
ئەوەش������دا دەتوانین بەدڵی خۆمان جۆری وێنەكە 

بگۆڕین«.
هاوسەركەم حەز بەتاتۆ دەكات

م������وژدە ئافرەتێكی 35 س������اڵە خ������اوەن 3 منداڵە 

وەكو گەنجەكانی ئەوروپا حەزم بەتاتۆ بوو
ن������ەوزاد ئەبوبكر گەنجێكی تەمەن 24 س������اڵە، 
لەس������ەر هەردوو قۆڵی وێنەی م������اری بە تاتۆ 
دروستكردووە و دەڵێت »دەمێكە زۆر ئارەزووم لە 
دروستكردنی وێنەیەك بوو بە تاتۆ، كە دەمبینی 
لە جەس������تەی هاوڕێیەكانم كراب������وو ئەوانەی لە 
ئەوروپا دەژین یاخود گەنجەكانی ئەوروپا جۆرەها 
تاتۆیان دروس������تكردبوو زۆر حەزم لێی بوو، بەڵام 
دوای ئەوەی بینیم لێرەش دەكرێت بڕیارمدا منیش 
دروس������تی بكەم بەبێ گوێ دانە قسەی خەڵك و 
ماڵەوە، دوو ساڵ دەبێت دروستم كردووە، ئەو كات 
نرخەك������ەی گران بوو، چونكە ش������تێكی تازە بوو 

لەلای ئێمە«.
دەمەوێت خەڵك تاتۆكەم ببینێت

ن������زار كەریم روان������دزی گەنجێك������ی تەمەن 21 
ساڵە، لەس������ەر جەس������تەی وێنەی جۆراوجۆر بە 
تاتۆ كێش������راون، بەشێكیان شێوەی ترسێنەرن، ئەو 
گەنجە وێنەی تاتۆكانی سەر جەستەی بەكامیرا 
دەگرێت و لەس������ەر لاپەڕەكانی فەیس������بووك بڵاو 
دەكاتەوە و دەڵێت »ئامانجم لە بڵاوكردنەوەی ئەو 
وێنانە تەنیا ئەوەی������ە كە خەڵك لە جوانی تاتۆی 
سەر جەس������تەم تێبگات، حەز دەكەم هەموو كەس 

بیبینێت«.
تاتۆی سادە بۆ ئافرەت جوانە

لارا عیسا كچێكی تەمەن 17 ساڵە خوێندكاری 
دواناوەندیە و دانیش������تووی ش������اری س������لێمانیە، 
یەكێكە ل������ەو كچانەی كە ئارەزووی تاتۆ دەكات 
و لەسەر باس������ك و قاچی وێنەی پەپولە و گوڵ 
و دووپش������ك بەكاردێنێت و دەڵێت »بەلای منەوە 
تاتۆی بچووك و ناس������ك و س������ادە لەسەر قوڵ و 
قاچی ئافرەت جوانیەك������ی تایبەتی خۆی هەیە 
زۆر س������ەرنجڕاكێش و مۆدێرینیش������ە، بەڵام ئێمە 
زیاتر هەوڵدەی������ن ئەو جۆرە لەزگان������ە بەكاربێنین 
كە لە شێوەی تاتۆ نەخش������ێندراوە، چونكە ئەوانە 

تاتۆ لەناو گەنجان مۆدیلە

كێشانی وێنەی تابلۆی سەیر و سەرنجڕاكێش 
بووەتە دیاردەیەكی بەربڵاو و بەرچاو بەتایبەتی 

لەنێو گەنجاندا و رۆژانە مۆدیل و تابلۆی جوان 
لەسەر شوێنە هەستیارەكانی لەشیان دەكێشن، تاتۆ 
لە كۆنەوەش بەكارهاتووە و لە كوردەواری كوتانیان 
پێگوتووە، ئەویش زیاتر لەشێوەی رەمزێك كە ناوی 

كەسێكی خۆشەویست یاخود وێنەیەكی لەسەر دەست 
یان رووخساریان دروست دەكرد، بەڵام بەو شێوەیەی 

ئێستا پێش نەكەوتبوو.

مان
سلێ

نە 
 سا

ئا:

دڵ پیسی ژنەكەم هەراسانی كردووم
رەوش������ت رەس������ول پیاوێكی تەمەن 37 ساڵە 
خاوەن 4 منداڵە و بازرگانە، بەهۆی ئەوەی 
بەردەوام بەكارەكەیەوە سەرقاڵە و هاتووچۆی 
وڵاتانی دەرەوە دەكات، ژنەكەی دڵ پیس������ی 
لێدەكات، رەوشت دەڵێت »دڵ پیسیی ژنەكەم 
و گلەییەكان������ی زۆرجار هەراس������انم دەكات، 
چونكە م������ن بەكاركردن و ب������ە بەخێوكردنی 
ئ������ەو و منداڵەكانمەوە خەریك������م و بۆ ئەوان 
بازرگان������ی دەك������ەم و ماندوو دەب������م، بەڵام 
هاوسەرەكەم هەست و بیركردنەوەی جۆرێكی 
ت������رە، بۆیە زۆربەی كاتەكان كە لەدەرەوە بم و 
كارم نەبوو، هەوڵدەدەم لەڕێگەی ئینتەرنێتەوە 
قس������ەی لەگەڵ بكەم بۆ ئەوەی هەست بەوە 
بكات خۆشمدەوێ و هەرگیز ناپاكی لەگەڵ 

ناكەم«.
برایەكەم دڵ پیسی لە خۆم و خوشكەكانم 

دەكات
كولێ������ژی  قوتاب������ی  نەس������رەدین  بێریڤ������ان 

هونەرەجوانەكانە پێیوایە دڵ پیسی 
ناشرینترین سیفەتی مرۆڤە 

بەتایبەت بۆ ئافرەت زۆر 
كێشەیە كە مێردەكەی 
دڵ پیسیی لێبكات و 
دەڵێت« هەر كەسێك 
خوازبینی������م  ك������ە 
دەكات س������ەرەتا ئەو 
لێدەكەم  پرس������یارەی 

كە بزانم كەسێكی دڵ 
پیسە یان نا، چونكە 

برای  ماڵەوە  لە 
گ������ەورەم دڵی 
هەموو  ل������ە 

خوش������كەكان پیسە بۆیە هەس������ت بەو ئازارە 
دەكەم كە دڵ پیسی چەندە ناخۆشە و زیانی 
لەسەر دەروونمان هەیە بەتایبەت ئەو كاتانەی 
دەچوومە دەوام س������ەرەتا ب������ەدوام دەكەوت بۆ 
ئ������ەوەی دڵنیابێت بزانم دەچم������ە دەوام یان نا 
یاخود كاتێ ل������ە دەرەوەی������ن پێوەندیمان پێوە 
دەكات ل������ە جارێك زیاتر بۆ ئ������ەوەی بزانێت 
بۆ كوێ چووین، بەڕاس������تی لەم كردەوانەی 
بێزار بووینە، چونكە ئەوە لەخەمی ئێمە نییە 

بەڵكو لێی بۆتە نەخۆشی دەروونی«. 
حەقی خۆمە دڵ پیسی لە دەسگیرانەكەم 

بكەم
س������ەنەریا كچێكە تەمەنی 19 ساڵە ماوەی 
س������اڵێكە مارەبڕكراوە و دەڵێت«هەندی جار 
دڵ پیسی لە دەسگیرانەكەم دەكەم ئەوەش بە 
حەقی خۆمی دەزانم، چونكە زۆرم خۆشدەوێت 
و نامەوەی لەدەس������تی بدەم. بۆیە پێویس������تە 
لێپێچینەوەی لەگ������ەڵ بكەم بۆ ئەوەی بزانم 
هاوڕێیەت������ی كێ دەكات و بۆ كوێ دەچێت، 
ب������ەڵام هەرگیز بەو جۆرەش 
ناكەم  هەڵس������وكەوت 
كە ببێت������ە مایەی 
ن������ی،  و بو ر ا بێز
نك������ە  چو

خۆش������ی دەزانێت ئەوە لە خۆشەویستیانە وا 
لێكۆڵینەوەی لەگەڵدا دەكەم«.

پێویستە سەردانی پزیشكی دەروونی بكەن
كارمەن������د عەزیز عەلی توێ������ژەری دەروونی 
دەڵێ������ت »پێویس������تە هەر لە س������ەرتاوە ئێمە 
جیاوازی لەنێوان بەخیلی و دڵ پیسی كردن 
بكەی������ن، كە هەردوو س������یفەتیش لەگەڵ لە 
دایكبوونی مرۆڤەوە دروس������ت دەبن، بەخیلی 
یاخود ئیرەیی ئەوەی كە كەس������ێك ش������تێكی 
نەبێت و خەڵ������ك هەیبێت، ب������ەڵام حەز لەوە 
دەكات ئەو ش������تە ل������ەوان وەربگرێت و ببێتە 
موڵكی ئەو، بەڵام دڵ پیسی یان غیرەكردن 
ئەو سیفەتە كاتێك گەشە دەكات كە كەسێك 
شتێكی هەیە لەبەرامبەر ئەوە هەست بكات 
خەڵكانێك هەن دەیانەوێ ئەو شتەی لێبستێنن 
جا زۆر جار ئەو غیرە كردنە لەنێوان ژن و پیاو 
لە ئەنجامی خۆشەویستیەكی بەهێزی ژنەكە 
بۆ پیاوەكە یاخود پیاوەكە بۆ ژنەكە دروس������ت 
دەبێت یاخود پیاو هەیە تووش������ی دڵ پیسی 
دەبێت لە ژنەكەی كە غیرە لە هەموو كەسێك 
دەكات، بۆیە هەر كەسێك كە هەستی بەوە كرد 
تووشی دڵ پیسی دەكات لە بەرامبەرەكەی 
نەخۆشی  سەردانی  پێویستە 
بۆ  ب������كات  دەروونی 
چارەسەری  ئەوەی 
تایبەتی بۆ دابنێت، 
چونكە غیرەكردن و 
دڵ پیسی مەترسی 
ت������ووش ب������وون بە 
دەروونی  نەخۆشی 

لێدەكەوێتەوە«.

دڵ پیسی دەبێتە مایەی هەراسانكردنی خۆشەویستەكان

دڵ پیس������ی س������یفەتێكە لە دەروونی مرۆڤەكاندا هەیە، بۆیە ئەگەر بە وریاییەوە مامەڵەی لەگەڵ نەكرێت، بەبێ ئەوەی ئاگاداربین 
لە ناخمانەوە پەروەردە دەبێت و لەوانەیە ببێتە هەڕەش������ەیەكی ترس������ناك و هۆكارێك بۆ تێكدانی ش������یرازە و تەبایی خێزان و دوور نییە 

هەڵوەشاندنەوەی خێزان و ئازاردانی كەسە خۆشەویستەكانمانی لێبكەوێتەوە، ئەو كاتەش پەشیمانی دادمان نادات.     


